CGAP Umum Pemenang Pertandingan Fotografi 2012 

WASHINGTON, 24 Okt, 2012 /PRNewswire/ --

    Pemenang Pertandingan Foto CGAP 2012 ialah Yavuz Sariyildiz dari Turki. 

Fotonya mengalahkan sejumlah 2,500 penyertaan, yang merupakan rekod baharu,

daripada jurufoto profesional dan bukan profesional dari lebih daripada 

80 buah negara di seluruh dunia. Fotonya "Smoke of Charcoal," 

menggambarkan beberapa lelaki mengasingkan kayu arang dalam jumlah yang 

besar untuk dijual di pasaran tempatan.

   Bagi menyaksikan aset-aset multimedia yang berkaitan dengan siaran media 

ini, sila klik : http://www.multivu.com/mnr/56882-cgap-announces-winner-of

-2012-photography-contest

    (Foto : http://photos.prnewswire.com/prnh/20121023/MM97983 )

    (Logo : http://photos.prnewswire.com/prnh/20110412/MM81963LOGO )

    "Saya mula mengambil gambar pada tahun 2004. Ia serta-merta menjadi minat 

yang mendalam," kata Sariyildiz, yang sebelum ini bertugas sebagai penolong 

pengurus besar yang bertanggungjawab bagi perusahaan kecil dan sederhana di 

sebuah bank terkemuka di Turki. "Selepas 25 tahun kerjaya dalam bidang 

perbankan, saya meletak jawatan pada tahun 2009. Kini, saya menjadi jurugambar

bebas sepenuh masa."

    Para hakim turut memilih 28 foto lain dari seluruh dunia dalam pemilihan

peringkat akhir, yang msing-masing mengetengahkan kemahiran teknikal, 

impak emosi atau keupayaan untuk menceritakan aspek keterangkuman 

kewangan. Yang menjadi perhatian ialah pemenang hadiah ketiga, "Happiness," 

oleh Wang Xiaohong dari China, yang dipuji oleh panel hakim atas tenaga emosi 

yang dipaparkan.

    Untuk melihat galeri senarai penuh pemenang, sila layari  

http://www.cgap.org/news/cgap-announces-winners-2012-photography-contest

    Jurufoto dari lebih daripada 80 buah negara menjadikan pertandingan ini

sebagai yang paling kompetitif setakat ini, yang kini sudah memasuki 

tahun ketujuh penganjurannya. Penyertaan dihakimi berdasarkan keaslian,

kecemerlangan teknikal, komposisi, impak keseluruhan dan merit artistik,

Panel hakim dianggotai oleh Anne Farrar, Editor Foto di The Washington Post, 

Chris Combs, Editor Foto di National Geographic, Suzanne Lemakis, Pengrah Seni 

Halus di Citigroup, dan Susan Sterner, Pengarah New Media Photojournalism di 

Corcoran School of Art and Design.

    Pertandingan tahunan Foto CGAP bermatlamat untuk mengetengahkan 

fotografi terbaik oleh amatur dan profesional yang menampilkan pelbagai cara 

keluarga miskin memanfaatkan kewangan mikro dan bagaimana keterangkuman 

kewangan mampu meningkatkan taraf hidup golongan miskin. Hadiah utama tahun ini 

ialah sijil hadiah $2,000 bagi peralatan dan aksesori fotografi.

    E-mel Jeanette Thomas [jthomas1@worldbank.org ] di jthomas1@worldbank.org 

untuk maklumat lanjut mengenai Pertandingan Tahunan Foto CGAP.

    Maklumat Mengenai CGAP

    CGAP (Kumpulan Perunding bagi Membantu Golongan Miskin) ialah 

sumber utama dunia bagi peningkatan kewangan mikro. CGAP menyediakan 

maklumat objektif, pendangan pakar dan penyelesaian inovatif kepada

industri kewangan, kerajaan dan pelabur, dalam meningkatkan akses kewangan 

yang berkesan bagi membiayai penduduk miskin di seluruh dunia.

Layari http://www.cgap.org untuk maklumat lanjut.

